
Макалада болочок физика мугалимдеринин кесиптик-

технологиялык компетентүүлүктөрүн калыптандыруу 

маселеси каралган. Физика мугалимдерин кесиптик-техно-

логиялык компетентүүлүктөрү, алардын функциялары, 

калыптандыруунун шарттары берилет. Мугалимдин жал-

пы кесиптик компетенттүүлүктөрүн калыптандырууга 

багытталган даярдыктардын түрлөрү жана окулуучу 

дисциплиналардын, окутуунун формаларынын байланыш-

тары көрсөтүлөт. Жыйынтыктап айтканда, мугалимдин 

кесиптик компетенттүүлүгү – бул окуу, таанып билүү, 

тарбиялоо жана башка ишмердүүлүк процессинде окуучу-

лар менен бирдикте жана окуучулар үчүн педагогикалык 

маселелерди квалификациялуу чечүүгө карата кесиптик 

жана инсандык даярдык жөндөмдүүлүк деп түшүндүрү-

лөт. Компетенттүүлүк – бул инсандын ишмердикке жал-

пы даярдыгынан жана жөндөмдүүлүгүнөн көрүнгөн инте-

гралдык сапат. Кесиптик-технологиялык компетенттүү-

лүк – таалим-тарбиянын максатын жана милдетин анык-

тоо, таалим-тарбиянын мазмунун жана көлөмүн анык-

тоо, педагогикалык принциптерди ишке ашыруу, таалим-

тарбия методдорун тандоо жана колдонуу, каражат-

тарды тандоо жана колдонуу, таалим-тарбия жүргүзүү-

гө шарт түзө билүү. 

Негизги сөздөр: физика, болочок мугалими, даярдык-

тардын түрлөрү, система, кесиптик функциялар, кесип-

тик-технологиялык компетенттүүлүк, окутуунун форма-

лары.  

В статье рассматриваются вопросы формирования 

профессионально-технологических компетенций учителей 

физики. Дается информация о професионально-технологи-

ческих кометенциях, их фунциях и условиях формирования. 

Указываются виды подготовки направленные на формиро-

вание общих профессиональных компетентностей буду-

щих учителей и связи изучаемых дисциплин, формы их обу-

чения. В заключение под профессиональной и личностной 

подготовкой понимается способность учителя к квалифи-

цированному решению педагогических вопросов совместно 

с учащимися и для учащихся в процессе обучения, познания, 

воспитания и иной деятельности. Компетентность – это 

интегральное качество личностей, выражающееся в их 

общей готовности и способности к деятельности. Про-

фессионально-технологическая компетентность –опреде-

ление целей и задач воспитания, определение объема и со-

держания воспитания, реализация педагогических принци-

пов, выбор и применение методов воспитания, подбор и 

использование средств, создание условий для проведения 

воспитания и обучения. 

Ключевые слова: физика, будущий учитель, виды 

подготовки, система, профессиональные функции, про-

фессионально-технологическая компетентность, формы 

обучения. 

The article deals with the formation of professional and 

technological competencies of physics teachers. It is necessary 

to consider the training of teachers of physics systemically, and 

not sporadically. Specifies the types of training aimed at the 

formation of common professional competencies of future tea-

chers and communication disciplines, the form of their trai-

ning. In conclusion, professional and personal training is un-

derstood as the ability of a teacher to professionally solve 

pedagogical issues together with students and for students in 

the process of learning, cognition, education and other activi-

ties. Competence is an integral quality of a person, expressed 

in their General readiness and ability to work. Professional 

and technological competence-determination of the goals and 

objectives of education, determination of the scope and content 

of education, implementation of pedagogical principles, selec-

tion and application of methods of education, selection and use 

of funds, creation of conditions for education and training. 

Key words: physics, future teacher, types of training, sys-

tem, professional functions, professional and technological 

competence, forms of training. 

Окутуунун жана таалим-тарбия берүүнүн эф-

фективдүү болушун камсыз кыла турган эң негизги 

проблемалардын бири – кесиптик-технологиялык 

компетенттүүлүк, ал мугалимдин азыркы учурдун 

талаптарына ылайык даярдыгынын өзөктүк көрсөт-

күчү болуп эсептелет. Мугалимдин кесиптик компе-

тенттүүлүгү (МКК) – бул педагогикалык жана таа-

лим-тарбия берүүчүлүк милдеттерди чечүү үчүн или-

мий жана практикалык билимдерди системалаштыр-

ган билгичтиктердин жыйындысы [1]. Педагогикада 

– мугалимдин профессионалдык компетенттүүлүгү" 

термининин пайда болушу, колдонулушу XX кы-

лымдын 80-90-жылдарына туура келет. 2000-жыл-

дардын башталышынан МКК окумуштуулар тарабы-

нан терең изилденип келет. МКТКнын түрдүү ас-

пекттерин орус окумуштуулары В.А.Адольф, Зимняя 

А.И., Г.И. Захарова, А.А. Воротникова, Н.В. Кузьми-

на, А.К. Маркова ж.б. изилдөөгө алышкан. Кийинки 

мезгилде мугалимдин профессионалдык компетент-

түүлүгүн калыптандыруу жаатында В.В.Абрамова-

нын, Г.С. Вяликованын, Д.С. Нестеровдун, Г.К. 

Селевконун ж.б. изилдөөлөрү педагогика илимин 

бир кыйла байытты. Болочок мугалимдердин кесип-

тик компетенттүүлүктөрүн өркүндөтүү багытында 

И.Б. Бекбоев, Э.М. Мамбетакунов, А.М. Мамытов, 

Д.Б. Бабаев, К.М. Торогельдиева, А.Алимбеков, 

А.Токтомамбетов, А. Касымов, ж.б. кыргыз окумуш-

тууларынын эмгектеринде да белгилүү. Мугалимдин 

кесиптик компетенттүүлүгүн өркүндөтүүнүн зарыл-

дыгы төмөнкүлөр менен шартталган: 

 - маалыматтын тез таркалышы жана аны алуу-

нун формаларынын жана каражаттарынын көбөйү-

шү-коомдун информатизацияланышы;  

- илимий жетишкендиктердин практикалык кол-

донууга кийрүү мөөнөттөрүнүн кескин кыскарышы;  

- билим берүүнүн модернизацияланышы;  

- мугалимдин жаңы кесиптик позициялары (иш-

аракетти уюштуруучу, консультант, тьютор, рефлек-

сияны уюштуруучу, эксперт, өнөктөш ж.б.).  

 Жыйынтыктап айтканда мугалимдин кесиптик 

компетенттүүлүгү – бул окуу, таанып билүү, тарбия-

лоо жана башка ишмердүүлүк процессинде окуучу-

лар менен бирдикте жана окуучулар үчүн педагоги-

калык маселелерди квалификациялуу чечүүгө карата 

кесиптик жана инсандык даярдык жөндөмдүүлүк деп 

түшүндүрүлөт. Компетенттүүлүк – бул инсандын 

ишмердикке жалпы даярдыгынан жана жөндөмдүү-

лүгүнөн көрүнгөн интегралдык сапат. Ал эми иш-

мердик окуп үйрөнүү процессинде алынган билим-

дерге жана тажрыйбага негизделип, ишмердикке өз 

алдынча жана ийгиликтүү катышууга социалдык ба-

гытталган болот [2]. 

Учурдагы мугалимдин кесиптик компетенттүү-

лүгүндөгү негизги функциялар төмөндөгүдөй түшүн-

дүрүлөт:  

1. Информациялык функция. Окуучуларды би-

лим менен куралдандыруу – негизги окуу тарбиялык 

маселелерди чечүүгө байланышкан.  

2. Өнүктүрүүчүлүк функция. Окуучуларды 

акыл эсин өнүктүрүү жана илимий ойлоосун калып-

тандыруу – информацияларды кабыл алуу менен ты-

гыз байланышкан.  

3. Ориентациялык функция. Бул функция тар-

биялык иштердин негизги бөлүгүн түзөт.  

4. Мобилизациялык функция. Теория жана 

практиканын биримдик принциптерин биргеликте 

реализациялоо. Окуу процессин турмуш менен айка-

лыштыруу, эмгек иш-аракетке тарбиялоо, окуучулар-

дын көңүлүн мобилизациялоо, жалпы окуу көндүм-

дөрүн калыптандыруу.  

5. Конструктивдик функция. Конструктивдик-

оперативдик жана конструктивдикматериалдык иш-

аракеттерди кучагына камтыйт. Бул иш аракеттер 

окуу материалын структуризациялоо; сабакта муга-

лимдин жана окуучунун ишаракетин долбоорлоого 

жардам берет. 

 6. Уюштуруучулук функция. Сабакта ийгилик-

түү таанып-билүүчүлүк жана эмгек иш-аракетин 

(класс же жекече группалар) уюштурууга негиздел-

ген. Аталган функция класстан тышкаркы, коомдук 

пайдалуу жумуштарды, о.э. материалдык базаны 

чыңдоо маселелерин чечет.  

7. Коммуникативдик функция. Мугалим менен 

окуучунун, ата-эненин, мектептен сырткаркы ишка-

налардын, коомдук уюмдардын ортосундагы туура 

жана түз байланышты ишке ашырат.  

8. Изилдөөчүлүк функция. Илимий-педагоги-

калык изилдөөлөрдү окуу тарбия процессине изил-

дөө элементтерин киргизүү менен байланыштуу. Бул 

функция мугалимдин чыгармачылык иш аракетин 

камсыз кылат. Аталган функциялар мугалим тарабы-

нан ишке ашырылат жана алар бири – бири менен 

тыгыз байланышта [3].  

Жогорудагы функциялар окуу-тарбия процес-

синде дайым бири-бирин толуктап турат. В.А. Слас-

тѐниндин пикири боюнча МККнын түзүлүшү, иш-

мердүүлүктү ишке ашыруунун теориялык жана прак-

тикалык даярдыктарын аныктоо менен, мугалимдин 

педагогикалык билгичтиги аркылуу ачылышы мүм-

күн [4]. Окуу-тарбия процессинде физика мугали-

минин профессионалдык педагогикалык иш аракети-

нин эң негизги жолу – окутуунун, тарбиялоонун, 

өнүгүүнүн биримдиги болуп саналат. Физика муга-

лимин педагогикалык иш-аракетти аткарууга мето-

дикалык жактан даярдоо анын кесиптик чеберчи-

лигинин эң негизги компоненти болуп саналат.  

Кесиптик-технологиялык компетенттүүлүк – 

таалим-тарбиянын максатын жана милдетин анык-

тоо, таалим-тарбиянын мазмунун жана көлөмүн 

аныктоо, педагогикалык принциптерди ишке ашы-

руу, таалим-тарбия методдорун тандоо жана колдо-

нуу, каражаттарды тандоо жана колдонуу, таалим-

тарбия жүргүзүүгө шарт түзө билүү, окуучулардын 

окуу иштерин уюштуруу, окуучулардын билимде-

рин, билгичтиктерин, инсандык сапаттарын текше-

рүү, эсепке алуу, баалоо, ѳз ишин жыйынтыктоо 

жана баалоо, түзөтүү билгичтиктерине ээ болуусу. 

Мугалимдерди даярдоо маселесинин теория-

сында анын ар кандай моделдери түзүлгөн. Алар со-

циалдык-экономикалык өзгөрүүлөрдүн негизинде 

пайда болгон коомдук аң-сезимдин өзгөрүүлөрүнүн 

натыйжасында такталып, толукталып келгени белги-

лүү.  

Э. Мамбетакунов мугалимдерди даярдоо проб-

лемасы жана аны чечүүнүн жолдору жөнүндө көптө-

гөн илимий-методикалык эмгектеринде маанилүү 

сунуштар берилген. Ал эмгектеринде физика муга-

лимдерин даярдоонун бирдиктүү системасын түзүп, 

окутууну инсандын жөндөмүнө багыттап уюшту-

руунун гумандаштырылган моделин иштеп чыккан 

жана илимий жактан негиздеген. Тактап айтканда, ал 

мугалимдердин жалпы даярдыгынын системасы, 

анын ичинде мугалимдердин психодидактикалык 

жактан даярдыгынын мазмунуна токтолуп, универ-

ситетте физика мугалимин даярдоонун моделин су-

нуш кылган [5]. Анын мазмуну 1-сүрөттө көрсөтүл-

гөн. Ал физика мугалимдерин даярдоону система тү-

рүндө карап, төмөнкү негизги компоненттерин көр-

сөткөн: социалдык-экономикалык, маданий даярдык; 

илимий теориялык даярдык; психолого-педагогика-

лык даярдык; кесиптик-технологиялык даярдык. 

Аларды башка адистиктер үчүн оңой эле которуп 

алууга болот. Системанын ар бир компоненти тиеше-

лүү компетенттүүлүктөрдү калыптандырууну камсыз 

кылат. Социалдык-экономикалык даярдык – бул ар 

бир жогорку илимге ээ боло турган адистин учурда-

гы коомдук-саясий, социалдык-экономикалык, мада-

нияттык, этикалык, эстетикалык билимдерге ээ болу-

шун камсыздайт.  

Илимий теориялык даярдык – бул студенттин 

тандап алган адистиги боюнча тиешелүү болгон фун-

даменталдык билимдерге ээ кылууга багытталат. Бул 

даярдыкты болочоктогу физика мугалиминин кесип-

тик ишмердүүлүгүнө керектүү билимдердин көлөмү 

мүнөздөйт. Илимий теориялык даярдык адисти даяр-

доонун негизги өзөгүн түзөт. Биздин учурда физика 

боюнча теориялык, математикалык, табигый, эколо-

гиялык ж.б. билимдерге ээ кылуусу.  

 

1-сүрөт. Физика мугалимдерин даярдоонун жалпы системасы. 

Астрономиялык 

Дүйнөнүн илимий 

сүрөттөлүшү 

Билим берүүнүн 

философиясы жана 

тарыхы 

Жалпы 

педагогикалык 

Жалпы 

психологиялык 

Дидактиканын 

негиздери 

Кыргызстандагы 

жана чет өлкөлөр-

дөгү билим берүү 

системасы 

Мектеп, үй-бүлө, 

коомчулук жана 

мамлекеттин 

биримдиги 

Психо-

педагогикалык 

илим изилдөө 

иштери 

Педагогикалык 

чеберчилик 

Мектеп таануу 

Кесиптик-технологиялык 

(методикалык) даярдык 

Окуучулардын билим-

дерин, билгичтиктерин 

текшерүү, эсепке алуу, 

баалоо 

 
Өз ишин жыйынтыктоо 

жана баалоо 

Окутуунун максатын 

жана милдетин 

аныктоо 

Окутуунун мазмунун 

жана көлөмүн аныктоо 

Окутуу принциптерин 

ишке ашыруу 

Окутуу методдорун 

тандоо жана колдонуу 

Каражаттарды тандоо 

жана колдонуу 

Окутууга шарт түзө 

билүү 

Окуучулардын окуу 

иштерин уюштуруу 

Албетте, болочок мугалимдер коомдо жашаган-

дан кийин, кийинки иш аракеттери адамдар менен, 

тактап айтканда, өсүп-өнүгүп келе жаткан жаштар 

менен тыгыз байланышта болгондуктан, аларды пси-

холого-педагогикалык даярдыксыз элестетүү мүмкүн 

эмес. Мында педагогиканын, психологиянын жалпы 

закон ченемдүүлүктөрү, билим берүүнүн тарыхы, 

учурдагы жетишкен-диктери, мамлекеттин, коомчу-

луктун мүчөлөрү болгон мектеп, үй-бүлө менен бай-

ланыштары жөнүндөгү жана келечектеги кесиптик 

ишмердүүлүгүнө тиешелүү болгон билимдерге атал-

ган даярдыкта ээ болушат.  

Ал эми кесиптик-технологиялык даярдыкта 

буга чейин алган теориялык билимдерин түздөн түз 

иш практикасында пайдаланууга үйрөтөт. Эгерде 

студент жогоруда аталган даярдыктар боюнча эң 

жакшы билимдерге ээ болуп, бирок аларды ишке 

ашыруунун жолдорун (технологиясын, методика-

сын) билбесе, анда тандап алган кесиби менен иш-

төөгө даяр эмес болуп чыгат. 

Э.Мамбетакунов сунуш кылган физика муга-

лимдерин даярдоо системасынан бизди бардыгынан 

мурда адисти кесиптик жана методикалык даярдоо-

нун маселелери кызыктырат. 

Белгилүү болгондой кесиптик даярдык «ишмер-

дүүлүктүн аныкталган аймагында жумушту аткаруу-

га мүмкүндүк берген атайын билимдердин, билгич-

тиктердин жана көндүмдөрдүн жыйындысы» [6, 223-

б.]. Кесиптик даярдоо табигый илимий жана атайын 

дисциплиналарды үйрөнүү учурунда алынган жана 

андан аркы эмгек ишмердүүлүгүндө өркүндөтүлүүчү 

тиешелүү базалык билимдерди талап кылат. Кесип-

тик даярдоо өзү менен кошо кесиптик жөндөмдүү-

лүктөрдү (педагогикалык ишмердүүлүктүн түзүлү-

шүн чагылдырган жана анын ийгиликтүү аткарылы-

шын камсыз кылган инсандын туруктуу касиеттери 

катары эсептелген жөндөмдүүлүктөр; илимий-педа-

гогикалык ишмердүүлүккө болгон жөндөмдүүлүк-

төр, б.а. кесиптик ишмердүүлүктө чыгармачылыкты 

камсыз кылган психикалык сапаттардын жана ка-

сиеттердин жыйындысы) өнүктүрөт. 

Методикалык (кесиптик-технологиялык) даяр-

дык болочок физика мугалиминин кесиптик даярды-

гынын бир бөлүгү болуп кандайдыр бир өзгөчөлүккө 

ээ болот. Ал жогорку окуу жайларында билим алуу-

су менен бүтүрүүчүлөрдү күтүп жаткан өз алдынча 

ишмердүүлүктүн ортосундагы байланыштын тогоосу 

болуп эсептелет. Жогоруда белгиленген физика му-

галимдерин даярдоо системасында болочок мугалим-

дин кесиптик-технологиялык даярдыгына өзгөчө кө-

ңүл буруу керек. Анткени, баардык даярдыктарды 

акырында кесиптик-методикалык даярдык жыйын-

тыктайт.  

Кесиптик-технологиялык даярдоо иши методо-

логиядан, физикадан, педагогика менен психология-

дан алынган билимдердин баарын сиңирип алып, 

аларды физиканы окутуу теориясына жана практика-

сына карата кайра карап чыгат, жөнгө салат, терең-

детет жана конкреттештирет. Ошондуктан методика-

лык даярдоого өзгөчө көңүл буруу зарылдыгын бел-

гилейбиз [7].  

Студенттердин кесиптик-технологиялык компе-

тенттүүлүктөрүн калыптандырууда “Физиканы оку-

туунун теориясы жана методикасы”, “Физиканы 

окутуунун технологиялары” боюнча дисциплиналар 

негизги ролду ээлейт. Биз университетте болочок 

физика мугалиминин кесиптик-технологиялык даяр-

доонун 2-сүрөттө көрсөтүлгөндөй схемасын сунуш 

кылабыз. Болочок мугалимди даярдоо процессинде 

510400 Физика багыты боюнча физиканы окутуучу 

жогорку билимдүү адистин моделине ылайык «Фи-

зиканы окутуунун теориясы жана практикасы» кур-

суна жетектөөчү орун берилет. Анын программасын-

да окутулуп жаткан курстун максаты, милдеттери 

аныкталат, дисциплинанын кыскача мазмуну бери-

лет, окутуунун формалары, методдору менен кара-

жаттары көрсөтүлөт, алардын жардамы менен оку-

туучу иштелип чыккан окутуунун технологиялары 

аркылуу студенттерге таасир этет. Башкача айтканда 

методикалык системанын бардык компоненттери 

бар, ал өз кезегинде жалпы кесиптик системанын бө-

лүгү болуп эсептелет, системаны пайда кылуучу фак-

тор (студент менен окутуучунун ортосундагы өз ара 

аракеттенүү) башка компоненттерине таасирин тий-

гизет. 

2-сүрөт. Физика мугалимин кесиптик-технологиялык даярдоо модели. 

